Минзәлә муниципаль районы Урыс авыл жирлеге башлыгының
2017 нчы елга отчеты
Хөрмәтле Айдар Фаслахович! Депутатлар ,учреждение җитәкчелэре, җыенда катнашучы  авылдашлар.
1. Авыл җирлеге турында  (җирлекнең көнкүреше ,башкарылган эшләр,халык саны, эш белән мәшгульлек, һ .б)
    Урыс җирле үзидарә Советы үз эшчәнлеген 2017 – 2019 нче елларга төзелгән перспектив план нигезендә, киң җәмәгатьчелеккә, депутатларга, “Органик групп” оешмасының “Вахитово” бүлекчәсе җитәкчелегенә, үзебезнең җирлектәге оешма җитәкчеләренә һәм  бюджет хезмәткәрләренә  таянып, авылның ветераннар һәм хатын-кызлар советы, Минзәлә муниципаль районы учреждениеләре (халыкны социаль яклау үзәге, пенсия фонды, ЗАГС, җир һәм мөлкәт теркәү палаталары, һ.б.) белән тыгыз элемтәдә алып барабыз. Шуның нәтиҗәсе буларак, шактый гына эшләребезне максатыбызга җиткерә алдык.
Бүгенгесе көндә авыл җирлегендә 408 йорт исәпләнә, аларда 1013 кеше яши. Шулардан: 357  кеше пенсия яшендә,  42 кеше – Бөек Ватан сугышы чоры тыл ветераннары, 4 кеше Әфганстанда, 2 кеше Чечняда хезмәт иткән, 1 кеше  Грузия–Абхазия сугышында катнашкан. Авыл җирлегендә 1 урта мэктэп, анда  52 бала белем ала. Мәктәпләрдә уку, укыту өчен барлык заманча тәлапләр булдырылган. Мәктәпкәчә яшьтә 34 бала исәпләнә. Шуларның 16 сы балалар бакчасында тәрбияләнә;  30 бала  югары уку йортларында, 36 бала  колледж,техникумнарда белем ала. 2017  нче елда 3 егетебез Армия сафларыннан  исән-сау әйләнеп кайтты. Демографик ситуациягә килгәндә барлыгы 17 кеше үлгән,  7 бала туды. 
2. Авыл җирлегендә шәхси ярдәмче хуҗалыкларының, крестьян –фермер хуҗалыкларының эшчәнлеге.

      Авылда хезмәткә яраклы кешеләрдән 80  кеше авыл хуҗалыгында эшли, бюджет өлкәсендә эшләүчеләр – 52  кеше, читкә чыгып эшләүчеләр –156 кеше.  Авылдагы 1013 кешедән 645 кеше сайлау хокукына ия.

       Авылда җитештерү бар икән –  димэк авыл яши . Бүгенге көндә районда авыл хуҗалыгын, бигрәк тә терлекчелекне үстерү буенча зур эшләр башкарыла. Безнең жирлектә ООО “ Чулман” эшли һәм  төп эш урынында алар  тәкъдим итәләр. Авылны саклап килүдэ зур роль уйныйлар. Аларның эшчэнлеге белән  Вахитов булекчәсе җитәкчесе Ринас Хаматдинов таныштырып китәр.
 Жирлектә  3 фермер хужалыгы бар.
Тулбай авылында Загиев Илгизнең фермер хуҗалыгында сугым цехы уңышлы гына эшлэп килэ. Якын-тирә авыл халкына  бик уңайлы. Малны алып китәләр, эзер итне барып аласы гына кала. 2017 елда  3200 баш мал суелган. Бугенге көндә  30 баш симертүдәге  үгезләре,10 баш сыеры, 50 сарыгы бар. Анын Минзәлә шәһәрендә  пилмән ясау цехы эшли .Киләчәккә планнары зурдан: жир биләмәләрен арттыру ,мал санын арттыру,колбаса цехы ачу. Хәзерге көндә 8,6 гектар печән җире бар.

Сайранов  Сабирҗанның  23 баш терлеге бар, шуның 14 савым сыер. Бугенге көндә сөтне  Тукай районындагы ИП Арслановка тапшыра. Үзенең 17,2 гектар җире һәм  22,75гектар җирне арендага алып эшли.

Билалов  Индусның   29 гектар җире бар. Печән үстерү һәм үгезләр симертү белән шөгелләнә.

Бүгенге көндә авылыбызда бер кече гаилә фермасы бар. Мухаметшин  Илгиз гаиләсе мал асрау   өчен  яңа сарай төзеде. 2016 елда өчен  хокүмәттән 200мең субсидия алды. Бүгенге көндә үз хуҗалыгында 10 баш сыер, 4 баш үгез-бозау асрый. Максаты фермер хуҗалыгы төзү,  һәм хокүмәтнең авыл-хуҗалыгына кагылышлы башка программаларында катнашу, мөгезле-эре терлекнең баш санын арттыру, шул исәптән сыер санын да арттыруга ирешү. 
Халык арасында шәхси – ярдәмчел хуҗалыкларны үстерү, мал башын арттыру буенча да эшләүне дәвам итәбез. 
Гаилә бюджетын тулыландыруда да күпләп  терлек тотуның өлеше бик зур. Үрнәк итеп Шайхразиев Илшат, Ризатдинов Ринат , Сафин Илхам ,Шайхетдинов Наил , Идрисов Ильяс,  Шайхразиев Айрат, Гараев Талгат гаиләләрен күрсәтеп үтәсе килә. 

        Халыкка үзеннән арткан продукцияне сату мөмкинлеге дә тудырылган. Шәхси хуҗалыклардан сөт җыючы  Филәрит Харисов һәм Рәсимә Әхметзянова  һәр көн килеп сөтләрне җыеп китәләр, акчасын да айныкын айга вакытында түләп баралар. 2017  елда   өч авылдан    2920 ц сөт җыелды узган елга караганда   20ц га кимрәк.   Узган ел бу вакытта сөткә түләү бәясе 20 сум булса, быел 1 литр сөт өчен 15,00 тиен  белән түләнде.  Авыл халкы   450 ц ит сатты. 

 Авылда савым сыерларның һәм сөт кәҗәләренең санын арттыру максатыннан, хокүмәтебез тарафыннан 1 сыерга 3000 сум 1 баш кәҗәгә 1 мең сум хисабыннан   барлыгы  586000  сум субцидия таратылды.
       Авыл советы һәм бюджет хезмәткәрләре  белән “Чулман ” Вахитово бүлекчәсе арасында тыгыз элемтәдә торабыз. Терлекчелек фермаларында  мал торакларын  чистарту,агарту, тәрәзәләрен юу эшләрендә өмәләрдә катнашабыз.  Урып –жыю чорында ындыр табагында  кичке эшлэр оештырылды.

 Авыл халкы һәм бюджет хезмәткәрләре үзләреннән арткан авыл хуҗалыгы продукцияләрен сатарга даими рәвештә Минзәләдә һәм Чаллыда үткәрелгән ярминкәләрдә катнашты.  

 3. Физик затлардан налог җыю күрсәткечләре.
 Налоглар үтәлеше : ЕСН и НДФЛ- 108%
 Җиргә салымнар буенча – 173 %

 Милеккә салым – 125 %

 Уртача салымнар утэлеше 2017 елга -151  %

4.Пай җирләре белән эшчәнлек.

Безнең җирлектәге күпчелек авыл хуҗалыгы  җирләрен ООО “Чулман” белән эшкәртә. Килешү нигезе буенча 1 пай җиренә –  1га – 500 сум хисабыннан 1,8 центнер бөртекле ашлык түләде. 90,3 гектар җирләр суд аша авыл советына күчерелде.
5.Инфраструктура  (җирлектәге юллар торышы , яктылык һәм белән тәэмин ителү, халыкка комуналь хезмәт күрсәтү).
 Су белән тәэмин итү мәсьәләсенә килгәндә : халыкны 3 скважина һәм башнясы халыкны су белән тәэмин итеп тора. Яңа талэпләр нигезендә  халыкны су белән тәэмин итү скважинары лицензияләштерелгән булырга тиеш. Киләчәккә  лицензия алу зур чыгымлы бурыч булып тора. 2018 ел өчен җыеласы үзара салым акчасының бер өлеше шушы максатларда тотылачак.  Халыкны  су белән тәэмин итү буенча  Тулбай авылының су скважинасы насосы һәм тузган томер торбалары полиэтиленга алыштырылды. Урыс авылы скважинасы территориясендәге өемне тараттырып,павильон урнаштыру өчен урын әзерли башладык. Гөлек авылында суның трассасы да тузган. Узган ел 5 мәртәбә үзебезнең көч белән   ремонт үткәрдек.Республиканың Халыкны эчәргә яраклы су белэн тәэмин итү программасы нигезендә су трассасын алыштыру буенча проект эшләнә башланды. 2019 елда  авылда яңа су трассасы  салыныр дип  ышанып калам. Суз уңаеннан шуны да әйтеп китәм:2017 елда эчә торган суларга лаборатор анализ алынды. Тулбай авылы суында болганчыклык  күрсәткече 1,13 тапкыр артык, ә Урыс авылы суында   катылык күрсәткече 1,07тапкырга  артык  күрсәтә. Роспотребнадзор таләпләренэ туры китерерлек итеп,чистарту җайланмалары кую безнең көчтән килми,шуның өчен  эчү өчен тотыла торган суны фильтр аша үткәреп кулланырга тәкъдим итәбез.
Узган 2017елда урам юлларын нормага китерү(щебенение) программасы нигезендә  Урыс авылының Дружба урамына 3218мең сумлык 846 м юл салынды.
 Тулбай авылында балалар очен площадка куелды.
Көнкүреш калдыклары даими рәвештә  җыела һәм алып кителеп  тора.  Явым-төшем күп яуган  атналарда чүп җыю машинасының  керә алмау очраклары халыкның ризасызлыгын тудырды.
Бүгенге көндә җирлектә 75 светодиод прожектор яна, 6 учёт һәм автоматика ящигы бар. Авыл җирлегендә алып барылган төзекләндерү эшләренә килсәк, соңгы елларда авылыбыз күзгә күренеп матурлана: йортлар төзекләндерелә, ихаталар яңартыла. Авылыбыз кешеләренең әйләнә-тирәлеккә игътибары уңай якка үзгәрә бара.

6. Җирлектәге  зиратларның торышы.

Яз ,көз-май һәм октябрь айларының беренче якшәмбесендә  зиратларны чистарту, андагы картайган агачларны  һәм куакларны кисү,  эйләнә-тирәсен тәртипкә китерү дә матур традициягә әйләнде. Монда катнашкан барлык авылдашларга, бюджет учреждениесе эшчелэренә дә аерым рәхмәтемне белдерәм, алга таба да мондый эшләрдә катнашыйк, яшьләрне дә бу эшкә тартыйк, чөнки бу эш – барыбызның да намус эше.
 7.Халыктан үзарасалым җыю күрсәткәчләре һәм нәтиҗәләре. (2016-2017елга  факт һәм  2018 елга планнар).
Авыл җирлекләрендә күп кенә эшләр узарасалым акчасына эшләнә. 

    2016 елда   узарасалым өчен 173500сум акча җыелып тапшырылды.   Бу акча  артып 855000 сум булып эйләнеп кайтты. Гөлек авылының Строительная, Мира, Урыс авылының Дружба, Тулбай аылының Школьная урамнарына щебень жәелде. Шулай ук Тулбай авылы Школьная һәм Социалистическая урамнарын тоташтырып  үзебезнең карьердан 650метр комлы таш җәелде. Тулбай авылында Бөек Ватан сугышында 1941-1945 елларда һаләк булганнар истәлегенә һәйкәл ясалды. Ташландык ихаталарга 33метр профнастил койма тоттырылды. Законсыз чүплекләрне бетерүдә зур эшләр алып барыла.  Урыс һәм Гөлек авылларының су башняларына янгын сүндерү гидрантлары урнаштырылды.     

2017 ел өчен  үзарасалымга җыелган 185400  сум акча шулай ук субсидия хисабына 927000 сумга эйләнде. Бу акчаларга Урыс авылынын  Дружба  урамында  юан торба салып,яңадан буа  буылды, Гөлек авылының   Пионерская урамы буенча фермага һәм зиратка баручы юлдагы елга аша  салынган күпер  ремонтланды , Тулбай авылының Школьная урамына   җирле карьердан   ташлы ком салынды, өлешчә  Социалистическая урамына ташлы ком һәм щебень жәелде.   Законсыз 5 чүплек бетерелде.  Юл кырларын тәртиптә тоту өчен роторлы  чапкыч  сатып алынды. Урам һәм йорт номерлары  язылган күрсәткечләр ясатып куелды,  Тулбай һәм Гөлек  авылы зиратларының чикләрен киңәйтү  өчен 2  пай җире сатып алдык,межалау уздырып, кабинет министровтан рөхсәт алып авыл җирлегенә оформить иттек.Җирлекнең генераль планына кертергә кирәкле документлар җыеп җибәрдек.Түләве күпме булыр шуны көтәбез. Голек Клубы Очен 110метр койма эзерлэнде , лэкин  куелмады. 
2018 ел өчен үзарасалымны җыя башладык. Бүгенге көнгә 220000  сум акча җыелды һәм банкка тапшырылды.План 300000 сум. Җыеласы акчага: 1.

1.Роспотребнадзорның    катгый талэпләрен  үтәү өчен су алу скважиналарың лицензияләү һәм су белән тәэмин итү зоналарын төзекләндерү эшләренә,  Гөлек һәм Урыс авылы  су алу скважинасы территориясең  әйләндерү, тәртипкә салу ,3 авылдада скважиналарны  куркынычсызлык таләпләренә  туры китереп  ябык павильоннар ясап урнаштыру. 

2. Хокүмәт программасына  әләкмичә калган Тулбай авылы Северная урамына яктырткычлар һәм СИП-үткәргечләр сатып алу һәм урнаштыру өчен
3. Урыс, Тулбай, Гөлек авылларында чүплекләрне бетерү.

4.Зияратларны һәм зират кырларын тәртиптә тоту.

5. Авыл урамнары юлларына өлешчә таш салу, тәртиптә тоту каралган. 

8.Авыл җирлеге депутатларының һәм спонсорларының эшчәнлеге.

   Авыл үзидарәсе нигездә эшен үз депутатларына таянып башкара. Авыл күләмендә туып торган төрле проблемаларны хәл итү депутатлар сессияләрендә карала һәм эшчәнлек сессиядә кабул ителгән карар нигезендә алып барыла. Һәр депутатның  авыл халкын кабул итү көннәре һәм сәгатьләре билгеләнгән,  шушы вакытта алар халыкның мәнфәгатьләрен кәнәгатьләндерү буенча  эшлиләр, аларның сорауларына җаваплар бирәләр. Күп кенә чараларда спонсорлык ярдәме күрсәтәләр. Һәр елны авылларыбызда сабан туйлары уткәрелә. Сабантуйларны спонсорлар ярдәменнән башка күз алдына китереп булмый хәзерге заманда. Әйтергә кирәк, депутатлар Ахунов Линар Музафарович-ООО Чулман директоры,  Загиев Ильгиз Гильмуллович- КФХ Загиев, Маулин Ринат Рафисович- ИП директоры авыл күләмендә үткәрелә торган һәрбер чарага материаль ярдәм итәләр, мәдәният йортларында үтә торган бәйрәмнәрне дә игътибарсыз калдырмыйлар. Шулай ук авылның шәхси эшмәкәре Хаматдинов Раис, Валеев Айрат,  Гараев Фаннур, Шарифуллин Рафаил,  Маулин Талгат  мәчеткә һәм  үткәрелә торган  торле мәдәни  чараларга,бәйрәмнәргә спонсорлык ярдәмнәре күрсәтәләр. 

9.Авыл җирлегендә клублар эшчәнлеге (үткәрелгән чаралар һәм, милли бәйрәмнәр).

Урыс авылындагы мәдәният йорты, Гөлек һәм Тулбай авылы клубы мөдирләре,библиотека хезмэткәрләре   авыл халкының мәдәниятен үстерүдә зур эшчәнлек алып баралар.Клубларыбызда 23 февраль-чик сакчылары көне,8 март- халык ара хатын кызлар көне,1 июнь- балаларны яклау көне,эниләр көне, Яңа ел,иске яңа ел бәйрәмнәре даими үткәрелеп тора.   Авылыбызның  өлкән буын   кешеләрен дэ онытмыйбыз. Аларга иң авыр елларда тормыш арбасын тартырга туры килгән.Узган ел  Валиуллина Марфуга ,Шайгараева Фагима, Гарипова Гамбария әбиләр  90 яшьләрен  билгелэп үттеләр.
10.Белем ( мәктәп рейтингы , спорт чаралары , мәктәп алды участоклары).
Урыс авылында  гомуми урта белем бирү мәктәбе эшлэп килә. Укучыларны һәр көн автобус йөртэ.   Көнгә ике мәртәбә кайнар аш белән тукландыру оештырылган.  Шулай ук Урыс һәм Тулбай  балалар бакчасы да бүгенге көндә эшли. Мәктәп тә, балалар бакчасы да югары белемле кадрлар белән тәэмин ителгән. 

3 китапханә, 1 почта,  3 мәдәният йорты хезмәт күрсәтә. Алар авыл халкының мәдәниятен үстерүдә зур эшчәнлек алып баралар. Авыл территориясендә 3 шәхси эшмәкәрнең  шәхси кибетлэре бар. 3 фельдшер-акушерлык пункты бар.
Иҗтимагый оешмалардан Җирле үзидарә каршында Хатын-кызлар советы, Ветераннар советы, балигъ булмаганнар белән эшләү комитеты, Яшьләр оешмасы эшли.  

Авыл халкының өчтэн бер өлешен пенсия яшендәгеләр тәшкил итә. Пенсияләр вакытында таратыла. Аларның үтенеченә колак салырга тырышабыз. Өлкэннэр, инвалидлар декадалары үткәрелә. Караучысы булмаган, ярдәмгә мохтаҗ  7  кешегә социаль хезмәткәр Галимова Гөлназ  ярдәм күрсәтә. Өч авылда да мәчетләр бар. Аларда һәр җомга намазлары укыла, дини бәйрәмнәр үткәрелә. Укырга теләге булган балаларга һәм өлкәннәргә дин сабаклары алырга мөмкинлек бар. 
Күп балалы һәм тәрбиягә авыр бирелүче балалары булган гаиләләр белән эшчәнлек махсус план нигезендә мәдәният йортлары, участок инспекторы һәм мәктәп белән берлектә алып барыла.  Даими рейдлар үткәрелеп, контрольдә тотабыз.
Авылдагы тәртип, тынычлык үзебездән тора.  Участок инспекторы авыл башлыгы һәм ирекле халык дружинасы (ДНД) белән берлектә  эшли. Ел дәвамында кеше күп булган урыннар, шулай ук кеше яшәми торган ихаталар да күзәтү астында, рейдлар ясалып тора.  Җирлектә  уздырылган  мероприятияләр вакытында территория буенча дежурство оештырыла, әңгәмәләр үткәрелә, производство участокларында рейдлар оештырыла.  
  11. 2018 нчы елга бурычлар һәм планнар.
    Программа нигезендә 2018 елда Гөлек авылында яңа модульле ФАП  төзеләчәк. Безгэ  ут һәм газ кертү  өчен тиешле рөхсәтләр алып   территориясен төзекләндереп сафка җибәрү бурычы тора.

2018 елга Урыс  авылының Дружба  һәм Школьная урамына өстэмә яктырткычлар кую.
 Шулай ук 2018 ел өчен үзарасалымны җыеп  планлаган  эшлэрне башкарып чыгу максаты тора. Мал санын арттыру.Халыкның үзмәшгүльлеген арттыру.Хөкүмәт программаларында катнашуга ярдэм күрсәтү. Авыл җирлегендәге халыкның көнкүреш шартларын яхшырту һәм кайгырту бурычы тора.

Шушының белән үземнең чыгышымны тәмамлыйм. Форсаттан файдаланып, көндәлек эшләрдә зур ярдэм күрсәтүче үзебезнең җирлектәге  бюджет учреждение хезмәткәрләренә һәм агрофирма җитәкчеләре һәм эшчеләренә зур рәхмәтемне җиткерәм. 
2018 елнын 18 мартында Россия Президентын сайлаулары  булачак. Барыгызны да  бердэм булып килеп сайлауларда катнашырга, узебезнен гражданлык бурычыбызны утэп, дорес тавыш бирергэ чакырам.
Йомгаклап, барыгызга да исәнлек-саулык, гайләләрегезгә иминлек, тынычлык телим. 
Игътибырыгыз өчен рәхмәт!

